
NAVEGA POLA REVISTA INTERACTIVA

SUMARIO

Cada elemento do sumario leva a sua paxi-
na correspondente.

BOTONS

Localizados nos bordos das paxinas, pre-
me os boténs para ampliar a informacidn,
comprar entradas, ver contido audiovi-
sual, volver ao sumario...

=

ZONAS INTERACTIVAS

Navega polas paxinas na procura das zo-
nas interactivas (fotografias, biografias
dos colaboradores, paxinas web, iconas de
redes sociais, logotipos...).

BARRA SUPERIOR

Sempre vas poder volver ao inicio dun
contido de varias paxinas premendo na
barra superior.

LIGAZONS

Para mais informacion, preme nas liga-
z6ns dos termos sublifiados en vermello.

ACABOUSE

Cada ano, o feminismo aproveita o mes
marzal para coller folgos, facer autoava-
liacion e encher as rias de reivindicaciéns
para a metade da humanidade que repre-
sentamos as mulleres. Para min todos os 8
de marzo son agridoces. Por unha banda,
sintome orgullosa das compafieiras que
loitamos a diario contra o patriarcado,
procurando maneiras feministas, isto é,
formas de facer mais igualitarias e mdis
Xustas; ver nas ruas rapazas e mulleres
loitadoras enchendo o corpo cun orgullo
moi dificil de traer 4s palabras. Por outra
banda, non deixa de ser triste ter que sair
a defender os dereitos que nos pertencen
como cidadas; o dereito a unha vida libre
de violencia, a que un colega de clase non
intente meterme man, a que o meu xefe
non intente bicarme sen o meu consenti-
mento ou a que me aseguren e paguen as
horas que traballo como fan cos homes.
Por non falar das ausencias das compafiei-

ras arrebatadas polo terrorismo machista.

O dia en que todos estes asinamentos se-
xan anacrénicos non da chegado. Non da
chegado o 8 de marzo onde non atope
nas mulleres da mifia contorna ou en min
mesma razéns para sacar a rabia 4 rda.
E mentres, ese dia definitivo onde todo
mude, decitome de que en realidade todo
estd mudando. Cada 8-M ¢é unha fenda
mais nun patriarcado destinado a morrer.
Acabouse, porque nosoutras xa vai tempo
que comezamos.

Priscila Retamozo

Politicéloga e feminista




OLLO AO DATO

PRESENTAMOS ESTE NUMERO

DA REVISTA cunha festa amenizada por
Aldaolado, a dupla formada por Lucia
Aldao e Maria Lado, o mércores 6 ds
19:30 na sede da cooperativa A Morada
(Enrique X. Macias, 6). Vide!

COMO VEN SENDO HABITUAL,
polo Dia Internacional da Muller non pu-
blicamos nada nas nosas redes sociais du-
rante a xornada do 8-M.

EN 1917, MAXIMO ESCOBAR trouxo
a Vigo o negocio familiar iniciado nove
anos antes en Redondela. José Ledn, o
fillo, abriu en 1980 a tenda da Gran Via
que este mes termina coa xubilacién de
Teresa, concluindo asi tres xeracions de-
dicadas 4 venda de calzado.

0 DIA 28 E 0 DA RECONQUISTA.
Como este ano coincide co Xoves Santo,
a festa adiase ata abril: do venres 5 ao do-
mingo 7 o Mercado Histérico ampliase ata
o paseo de Afonso XII pasando pola ria de
Elduayen.

por Xurxo Martinez Gonzdlez

OS LUGARES
DE CONCHA

Dixemos que J. M.2 Castroviejo, carlista
de pulso galego, dirixiu El Pueblo Gallego
durante o feixismo. Foi entén cando o
marrao —na voz dos paisanos— encetou
a represion da Republica. Joaquin Seijo,
dirixente socialista, fixara no 25 de xullo
de 1936 o seu casamento coa irmd do de-
vandito xornalista: Concha Castroviejo.
Tras sentir o alento de Atila na caluga,
ela fuxira por mar a Bordeaux. Entrou na
Valencia republicana e casou co coman-
dante de artilleria, o citado Seijo. A derro-
ta levounos ao exilio e, a bordo do buque
Siboney, chegaron a México.

Rematada a segunda guerra mundial,
Concha retorna con sua filla 4 nosa terra.
Axina entra na prensa cultural-galeguista
a0 abeiro do diario La Noche. Desde ai, la-
bra un lugar de seu como poeta e critica
literaria que a empoleirard na prestixio-
sa Asociacién Internacional de Criticos
Literarios (AICL). Traballou arreo e for-
Xou un recoiecemento total. Entregou o
halito no Madrid de 1995. Agora miroa
no documental mudo Pelerinaxe lirica
aos lugares rosalianos 1951, impulsado por
Anton Beiras Garcia. Velai derriba dun-
ha galla con libérrima pose de ourelear
prohibido.

Concha Castroviejo viviu contra a
normativa imposta prds seforitingas.
Transgrediu carrexando memoria repu-
blicana, actitude indomable fronte a quen
non via mais que tdtero reprodutor, tetos
alimenticios, mente de sus labores e carne
submisa a el. Queremos regresar a iso?
Xa que logo, compre mobilizacién e con-
ciencia con ollos de loba, como Concha
tivo na vida.

HISTORIA DUNHA CIDADE n




REPORTAXE

p& Pablo Vizquez

A VITORIA DA SELECCION espaiola
na Copa Mundial de Fuatbol do ano pasa-
do, entre Australia e Nova Zelandia, colo-
cou o deporte feminino en portada, algo
que acontece en moi poucas ocasiéns. Por
desgraza, houbo quen tratou de eclipsar
este logro con actitudes mais propias do
Plistoceno, logrando desviar o foco me-
diatico das verdadeiras protagonistas.

Entre amadores e profesionais, Vigo conta
cunha gran variedade de disciplinas, clubs
e deportistas. Unha destas profesionais
é a corredora Aroa Sio, que o ano pasa-
do decidiu crear ASALTAMONTES
FEMALE, unha comunidade para mu-
lleres que practican ou aspiran a practicar
trail running. Hoxe en dia hai mais de duas-
centas mulleres na nosa cidade que partici-
pan habitualmente nestas reunions.

Con todo, moitas mulleres senten inse-
guridade 4 hora de sairen a correr soas,
tanto no campo coma na cidade, e tamén
de certo sentimento de culpabilidade ao
adestrarse con homes. «Moitas séntense

Moito en xo0go

como un estorbo que lle vai cortar o ades-
tramento ao resto. Eu son deportista pro-
fesional, vivo disto, pero cando empezaba
botei meses negdindome a me adestrar cuns
amigos por medo a ser un lastre», expli-
ca a corredora que representou a Espafia
no Mundial de Ultra Trail da Federacién
Internacional de Skyrunning (ISF).

otei meses
(( negandome
a adestrar

con homes por medo a ser
un lastre»

Outro deporte bastante minoritario é o
rugby, en particular no tocante 4 practica
das mulleres. E iso que aqui contamos des-
de hai catro décadas con VIGO RUGBY
CLUB, unha entidade deportiva que des-
de a temporada 1992/93 alberga un equi-
po sénior feminino. A santiaguesa Antia
Lépez Saqués é a capitd dun equipo no
que xa leva 12 anos xogando. Unha das
grandes complicaciéns que ten o rugby é
o elevado numero de persoas que fan falta
para xogar: un total de 15 xogadoras por
equipo. «E algo ciclico. Temos tempora-
das moi boas en que non hai problema de
xente, pero moitas de nés estudamos ou
traballamos e ¢ dificil compaxinar. Cando
as que levan moito tempo van marchando
pasamos por épocas un pouco xustas e nos
custa xuntar xogadoras para os partidos»,
admite. A primeira impresién das persoas
alleas ao rugby ten que ver coa dureza
do xogo, onde o contacto, os golpes e as

placaxes estin 4 orde do dia. Antia opina
que existe moito descofiecemento arredor
deste deporte: «Penso que hai que probalo
mais dunha vez, porque ten moitas normas
e non vas aprender nun dia. Hai que dar-
lle unha oportunidade e deixar de lado os
estereotipos, porque ainda que pareza moi
bruto en realidade é un deporte de evasién,
non todo é golpearse», explica. O feito que
mais esperanza lle transmite é que nas cate-
gorias inferiores hai moitas nenas, cada vez
mais. «No equipo que adestro hai sete, algo
impensable hai anos», conclue.

Algo mais conecido, pero ainda moi lonxe
de ser mediatico, é o baloncesto feminino.
E iso que a nosa urbe conta cun equipo
na mixima categoria estatal: o CELTA
ZORKA RECALVI. A dnica xogado-
ra galega de primeiro nivel é a nigranesa
Sara Vidal, que aos 22 anos xa leva unha
década vestindo a camiseta celeste. Sara foi
unha das protagonistas do méxico ascenso
do equipo, que volvia 4 maxima categoria
once anos despois do descenso administra-
tivo na temporada 2011/12. «Iso é algo que
non volverd suceder, porque levabamos
moitos anos intentando ascender e con-
seguimolo na casa coa nosa xente. A cele-
bracién durou mdis que o partido», lembra

xente
(( decatouse
de que o Celta

¢ mais que o fathol»

cun sorriso. Levar o escudo do Celta no
peito non sempre resulta positivo. Durante
a pasada campafia, cando un partido do
Celta Baloncesto coincidia en Navia 4 mes-
ma hora con outro do equipo de futbol en
Balaidos, o encontro de baloncesto mos-
trou unha imaxe desoladora. Tras o ascen-
so do ano pasado, esta temporada volveron
coincidir dous partidos do Celta 4 mesma
hora. Xusto antes do encontro, Sara temia
ter que xogar sen os azos da afeccién, pero
equivocouse: Navia parecia outro pavillon.
«As bancadas estaban cheas, cheas, cheas. A
xente decatouse de que o Celta é mdis que o
fatbol, que aqui hai unhas rapazas moi boas
que merecen un voto de confianza e ds que
hai que ir animar», conclde Sara, cunha le-
dicia semellante 4 de anotar un triplo desde
o centro do campo sobre a bucina.

Celta Zorka Recalvi

ESCANEA O COD_IGO QR W
PARA ACCEDER A REPORTAXE

COMPLETA EN AMOVIDA.GAL

por Juan Teixeira

VIGO, CIDADE DE COR:

‘EXPOSTAS’

‘\\u/////)
/

Ainda que decote non sexamos conscientes, o
presente estd totalmente marcado polo pasado,
polo que os nosos devanceiros fixeron ou deixa-
ron de facer noutrora. Por exemplo, vémolo no
deporte, un eido en que sempre houbo alguén
antes ca nés facendo o necesario para abrir os
camifos que agora transitamos. Pero sucede en
todos os dmbitos da vida. Para honrar aquelas
mulleres que dedicaron a vida a limpar eses
camifios naceu o proxecto Expostas, froito da

colaboracién de diferentes mulleres relaciona-
das coa arte urbana e o activismo, cuxa teima é
analizar como se aborda tradicionalmente a na-
tureza da representacién feminina na arte, bus-
cando novas formas de figuracién que contri-
btian ao apoderamento feminino. E o caso que
nos abrangue, no que se homenaxean precur-
soras tan imprescindibles como Concepciéon
Arenal, Rosalia de Castro, Maruxa Mallo,
Emilia Pardo Bazan ou Clara Campoamor.

- O mural sitiiase d altura do niimero 185 da riia das Coutadas.

por Estela Gémez

NOS TAMEN
NAVEGAR

XIRALUA é un estudio creativo dedicado
ao desefo grafico e 4 elaboracién artesanal
cunha lifia de produtos propia inspirada na
cultura galega. Detras deste proxecto estdn
Sofia Iglesias Cimadevila e Fernando
Lopez Jiménez, que integran, de manei-
ra fresca e persoal, referencias do acervo
cultural do noso pais en obxectos do dia
a dia, como cadernos de notas, comple-
mentos téxtiles ou ldminas. Grazas ao seu
catdlogo, poderemos vestir suadoiros coas
xentis andurinas de Curros Enriquez
ou co madis célebre verso da Penélope de
Xohana Torres, asi como levar bolsas de
tea coas notas sen data do diario de abordo
de Manuel Antonio ou presumir de cun-
cas e gorros propios de Nés. E se buscamos
algo madis persoal, o estudio encirgase de
darlle una volta ao branding, 4 comunica-
cién, 4 ilustracidn e ao deseno editorial da
nosa marca persoal ou dese proxecto em-
presarial que temos en mente. Un proxec-
to de proximidade que fala na nosa lingua.

AS OUTRAS LUCES \mmmmmmmmHuwuwun

por Ernesto Is

‘HELEN KELLER,
A MULLER
MARABILLA?’

O Grupo Chévere, compaiia de referen-
cia na escena galega das tdltimas décadas,
fai parada unha no Auditorio Municipal
do Concello durante a xira da sta nova
montaxe, unha obra inspirada na biogra-
fia de Helen Keller, unha escritora, ora-
dora e activista politica xordocega a rei-
vindicar na historia. En escena, Patricia
de Lorenzo, Chusa Pérez de Vallejo e
Angela Ibafiez recrean os avatares vitais
da estadounidense ao tempo que formulan
cuestions sobre a posibilidade da rebeldia
e da disidencia na nosa sociedade ou sobre
a utopia como funcién da memoria co-
lectiva. O grupo afirma que este proxecto
«modifica algunhas das chaves do noso
traballo, tratando de cuestionar o noso
propio modus operandi para seguir desbor-
dando os limites e as estratexias das practi-
cas actuais de teatro documento». A lingua
oral en galego e a lingua de signos espa-
fola comparten espazo nesta «conversa
aberta no escenario», que inclie ademais
a proxeccién de subtitulos en galego. Tras
os éxitos de Eroski Paraiso, Curva Espafia e
N.EV.ERM.O.RE., Chévere volve poiier o
foco naquelas historias en que memoria
colectiva e a vivencia persoal se funden
para tratar de explicar o presente.

- Sabado 9 4s 20:00 h
- Auditorio Municipal do Concello = 5,00 €

GASTRO n

por Sara Nieto

3Granos

Vino e café nun mesmo lugar

EMERXE NO CORAZON da cidade un lo-
cal aberto aos brunch, aos cafés mdis selectos e a
unha boa carta de vifos e tapas: SGRANOS ¢é
un espazo flexible. O barista Miguel Paez abriu
este local hai uns meses para ofrecer un lugar
onde os sibaritas do café puidesen gozar dunha
atencién personalizada e onde cada sorbo fose
unha experiencia. De desefio moderno e acolle-
dor, o espazo ofrece un ambiente versatil que se
adapta a cada momento do dia. E idéneo tanto
para quen precisa un recuncho tranquilo para
tomar un café matutino como para quen procu-
ra un lugar animado para tomar uns vifios entre
amigos despois de traballar.

Durante as primeiras horas, o lugar é un reino
dedicado ao café. A paixén reflictese en cada
cunca, con grans de provedores seleccionados
e a practica da latte art, que mima cada detalle
para elevar a percepcién do sabor. Ainda que

os pratos se poden pedir a calquera hora do
dia para degustarse no interior do local ou na
terraza, 4 medida en que decorre a mafd, van
chegando as primeiras peticiéns para a parva e
o xantar. 3Granos ofrece un ment elaborado
coidadosamente que conta cunhas exquisitas
torradas —como a de humus, tomate seco, ei-
ruga, aguacate, tomate cereixeiro e aderezo de
froitos vermellos—. O apartado doce estd com-
postos por tortas, panqueiques e uns cuncos de
iogur aos que engadir froitas, cereais e marme-
lada para obter unha combinacién de sabores
mais que apetecible. Ao caer a noite, o local d4
pé a un ambiente animado con musica acustica
e unha carta de vifios pensada para acompanar
tapas e ensaladas elaboradas con ingredientes
frescos —como a de polo, herba dos céengos,
tomates cereixeiros, cebola morada e guacamo-
le caseiro—.

3Granos quere garantir experiencias unicas, e
cada mes lévanse a cabo diferentes actividades,
como catas de vifios, probas de café e obradoi-
ros artisticos, coma o que se programa o Ppri-
meiro xoves deste mes: «Art & Wine».

- Manuel Nifez, 13 = 647 37 09 95
- @3granosvigo


https://www.instagram.com/3granosvigo/

A COCINAR n

Casa Grande de Xanceda

Torta de cenoria

Se gustas dos almorzos e das merendas doces
e dos biscoitos caseiros, traemos un imprescin-
dible: unha torta de cenoria con moitos proles:
é rica en fibra e minerais, baixa en calorias e
ademais estd boisima.

INGREDIENTES PARA A BASE

« Aceite de xirasol (100 mililitros)

« Azucre moreno ou panela (200 gramos)
« Bicarbonato de sodio (1/2 culleradifia)
« Canela, cravo e xenxibre en po e noz moscada
« Cenoria relada (300 gramos)

- Farifia de trigo integral (200 gramos)

« Lévedo (2 culleradas)

« Noces (1/2 cunca)

« Ovos grandes (3 unidades)

« Sal (1/2 culleradifa)

« Vainilla (1 cullerada)

INGREDIENTES PARA A COBERTURA

« Azucre glas (2 cuncas)

« logur ecoléxico estilo grego Casa Grande de
Xanceda (1/4 cunca)

« Manteiga (1/4 cunca)

» Queixo cremoso ecoloxico Casa Grande de
Xanceda (225 gramos)

« Vainilla (1 culleradina)

ELABORACION

Quentamos o forno a 180 °C e untamos un mol-
de con manteiga. Batemos os ovos co aceite, o
azucre e a vainilla nun cunco ata que queden
ben mesturados. Sumamos o relo de cenoria e
remexemos ata que se integren completamente.
Nun recipiente 4 parte, mesturamos o bicar-
bonato de sodio, as especias, a farifia, o lévedo
e mais o sal. Xuntamos esta segunda mestura
coa do primeiro cunco e remexémolas ata que

se integren. Engadimos as noces, botamos a
mestura no molde e enforndmolo entre 25 e 30
minutos. Retiramos a torta do forno e deixdmo-
la arrefriar antes de vestila coa cobertura. Para
elaborarmos a cobertura, bitese a manteiga a
temperatura ambiente, 0 queixo cremoso e mais
o iogur estilo grego, a vainilla e mais o azucre
glas. Para decorar a torta, suxerimos coroar a
cobertura cunhas noces e unhas follas de menta.

PARA ACCEDER AO VIDEO DA RECEITA,
COMPRE ESCANEAR O CODIGO QR.

Situada no concello de Mesia, na comarca de
Ordes, a granxa ecoléxica Casa Grande de
Xanceda acolle mais de 300 vacas que diaria-
mente pastan e pasean libremente por 200
hectireas de prados e bosques autdéctonos.
Co leite das reses, esta empresa familiar ela-
bora unha gran variedade de produtos ricos
e saudables: iogures, manteiga, quefir, quei-
xos ou xeados. Ao longo do ano, a granxa
acolle visitas de escolas e particulares que se
poden reservar a través da web.

> casagrandexanceda.com - @xanceda


https://www.casagrandexanceda.com
https://www.instagram.com/xanceda/
https://amovida.gal/a-cocinar-torta-de-cenoria/

por Tamara Novoa. Foto: Pablo Vizquez

Julia Vaquero

Exatleta

«NON E FACIL SER A FAVORITA »

Julia
Vaquero Sousa (Chamonix, 1970) foi arredada de
seus pais, en Francia, para ser criada na Guarda coa
siia familia materna. A traxica perda de seu pai sen-
do unha nena fixo que centrase o seu obxectivo vital
en dedicarse a correr. Unha relacion toxica e varias
depresions apartdrona das pistas cando ainda non
chegara d trintena. Despois de tocar fondo, a atleta
volveu calzar unhas zapatillas deportivas xa no me-
dio século de vida para reconciliarse cos fantasmas
do pasado. Tomando un café a carén das pistas de
atletismo de Balaidos, onde tanto tempo pasou, de-
cldarase moi vencellada a Vigo e afirma que ainda
lle queda moito camifio.

Poderiase marcar o inicio da tda carreira
como atleta en 1986, ao gafares o campio-
nato de Espaiia en Trujillo. Como chega-
ches ata ai?

Aos 12 anos, marcoume moito a morte de meu
pai. Veulle derivada dun problema de ludoma-
nia do que ninguén o puido sacar. Aquilo pro-
vocoume unha depresién e durante un ano non
quixen facer nada, pero despois sentin a necesi-
dade de correr. Primeiro gafiei un comarcal na
Guarda, logo o provincial en Pontevedra, des-
pois o campionato galego en Mondofiedo e fun
ao campionato de Espana en Trujillo. Gafiei e
iso sorprendeu a todo o mundo.

Pensaches en deixar de correr ao quedar
descualificada para os Xogos Olimpicos de
Barcelona 1992. Que te levou a continuar?

Quedei decepcionadisima. O meu adestrador
daquel tempo, Alfonso Ortega, convenceume
de que habia outra oportunidade de ali a catro
anos. Ao rematar os meus estudos de INEF de-
cidimos que me centraria en adestrarme e foi ai

1

cando dei o gran salto e finalmente conseguin
clasificarme para Atlanta 96.

Precisamente o ano 1996, batiches en Oslo
o récord de Esparnia dos 5.000 metros lisos,
que ainda ostentas hoxe...

Manter ese récord durante todo este tempo foi
positivo e abriume moitas portas, mesmo me
axudou agora, ao retomar o atletismo.

Como tomaches a decision de deixar o
atletismo en tras o Campionato Mundial
de Sevilla en 1999?

En realidade non foi unha decisién, chegou un
momento en que non podia seguir a nivel psi-
coldxico. Eu era a que corria, o meu adestrador
levaba a fama e a mina parella daquela adminis-
traba os cartos.

Con tanto tempo na escuridade, en que mo-
mento se che prende a luz?

A Federacién Espafiola de Atletismo soubo
da mifa situacién e ofreceume axuda; falei co
Comité Olimpico e pagironme o tratamen-
to psicoldéxico en Vigo, na clinica El Pinar. O
doutor Manuel Rego ditaminou que tifia de-
pendencia afectiva por falta de autoestima. Por
ese tempo tamén conecin o adestrador Franc
Beneyto e sentin a necesidade de volver a calzar
unhas zapatillas.

Agora que recuperaches a ilusion, que che
gustaria?

Gustariame que a vida me trouxese algo bo,
porque ald foron duas décadas moi duras en que
tiven que recompofier a mina personalidade.
Agora tefio un traballo e quero tomar o deporte
doutro xeito.



«En Atlanta 96

precisaba axuda
psicoloxiea, pero

non a habia»

1ALy,

«Son moi autoesixente,
pero agora quero tomar
o deporte doutro xeito»

ESCANEA
0 cODIGO QR
PARA ACCEDER
A ENTREVISTA
COMPLETA

EN



https://amovida.gal/julia-vaquero-exatleta-non-e-facil-ser-a-favorita/

Edu Pomares

OUTRAS MOVIDAS

COQUE MALLA
VENRES 8
AUDITORIO MAR DE VIGO

Despois dun ano de descanso, o artista volve aos escena-
rios cunha xira de irdnico titulo que pretende celebrar a
vida: Aunque estemos muertos.

> As21:00 h > Desde 33,00 €

Juan Pérez-Fajardo

NINA POLACA
SABADO 9
MONDO CLUB

O grupo madrileiio-alacantino que colleu o nome a raiz
dunha viaxe a Polonia continta coa presentacién do dis-
co Asumiré la muerte de Mufasa.

> As21:00h = 15,00 €

XABIER DIiAZ + ADUFEIRAS DE SALITRE
SABADO 9
AUDITORIO MAR DE VIGO

Despois de dez anos de traxectoria co obxectivo de dig-
nificar a musica tradicional transmitida polas mulleres
do pais, a formacién presenta Axiidame a sentir.

>As21:00h »17,75€

LUA MOSQUETERA CANCIONS AMARELAS, FLORES TRISTES
XOVES 14 VENRES 15 AUDITORIO DO CONCELLO

=
E
<
s
5
5

TEATRO AFUNDACION

Manekineko adéntranos nun karaoke en que cada noi-
A poeta de Mifio e creadora te coinciden catro persoas moi diferentes.
de reguetén feminista xira
por teatros para presentar o )
seu cuarto poemario: El latido > As20:00h »5,00€
es un baile que siento que me es-

toy perdiendo. K DECIRTE K NO SEPAS
SABADO 16 TEATRO AFUNDACION
5 As21:00h - Desde 15,00 € Se o inicio do milenio te colleu en plena adolescencia
seguro que gozas deste especticulo de Lalachus &
Bertus.
NA AXENDA DE AMOVIDA.GAL
PODES CONSULTAR ESTES E OUTROS

MOITOS EVENTOS EN VIGO. > As20:00h > Desde 15,00 €


https://www.teuticket.com/es/ver/coque-malla
https://www.teuticket.com/es/ver/xabier-diaz-and-adufeiras-de-salitre
https://entradas.ataquilla.com/ventaentradas/es/varios/auditorio-teatro-afundacion/16797--lua-mosquetera-el-latido-es-un-baile-que-siento-que-me-estoy-perdiendo.html
https://entradas.ataquilla.com/ventaentradas/es/otras-musicas/sala-mondo-club/15873--nina-polaca-en-vigo.html
https://www.giglon.com/todos?idEvent=manekineko-cancions-amarelas-flores-tristes-vigo
https://entradas.ataquilla.com/ventaentradas/es/humor/teatro-afundacion-vigo/16041--lalachus-bertus-ke-decirte-ke-no-sepas.html

IMPERDIBLES n

EL ESTAFADOR SWINGONWIC. [F

Inauguracién da mostra

sobre a publicacién online Fin de semana de festas e
que codirixen Javirroyo, clases de lindy hop cos bil-
Sandra Lodi e Laura Tova bainos Iker Dominguez
entre mais artistas. e Gina Portillo, na sala
Kominsky o venres e en
La Fabrica de Chocolate o
sabado.

= Venres 1,4s 19:30 h
- Galeria Maraca - Gratis

O Rabelo ofrece un con-
certo na presentacién do
novo libro de Itxi Guerra. > Venres 22 e sibado 23

> Sébado 23, 4512:30 h - A - Varias localizaciéns
Morada - Billeteira inversa > Varios prezos

COMUNIDADE

XX N
/ \
PETER PUNK PAYASO

SU GARRIDO POMBO

FOODTRUCKS - ASADOR

OBRADOIROS MEDIOAMBIENTAIS MERCADO CONTEMPORANEOQ i

XUNTA CONCELLO
DE GALICIA DEVIGO

METROPCILITAND.GAL

PATROCINIOS PRIVADOS

A L Miggro

https://www.instagram.com/picnicsesions/

7

{

4 gy 3 y :‘
, x&gw" o
Fe

N

KIDS&US - INGLES AO NATURAL

Nacemos cunha capacidade innata para a
linguaxe. Un feixe de procesos cerebrais acti-
vanse durante os primeiros anos de vida para
aprendermos a lingua materna de xeito espon-
tdneo grazas 4 exposicién ao idioma. Con 20
anos de experiencia e mdis de 200 academias
repartidas por toda Europa, KIDS&US promo-
ve unha experiencia dnica e integral en canto
& aprendizaxe de inglés para bebés, nenos
e adolescentes a través do método Natural
English, que aproveita estes mecanismos do
cerebro para que a rapazada adquira a lin-
gua anglosaxoa tal e como fai coa galega ou a
casteld. As emociéns son un recurso a ter en
conta nesta metodoloxia que se basea en tres
piares:

1. Un sistema pedagéxico que progresa acor-
de ao crecemento do alumnado, de entre 1e
18 anos, para alcanzar grandes competen-
cias eninglés.

2.Unha aposta de alta calidade, con materiais
propios e formacién especifica do profeso-
rado.

3. O seguimento personalizado do alumnado a
través de xuntanzas, titorias, informes tri-
mestrais e demais ferramentas reafirman o
compromiso con cada familia.

= rda de Xirona, &; avenida de Urzaiz, 108
- 986 95 16 98, 628 17 89 92 (Independencia)
Kids&Us dispén de dias academias en Vigo que > 699 88 83 82 (Urzaiz)

xa se estdn preparando para o curso que vén,
abrindo o periodo de matriculacién a finais do
préximo mes de abril. As familias interesadas . i

, PARA MAIS INFORMACION,
pédense achegar a calquera dos dous centros ESCANEA O CODIGO QR
ou solicitar informacién a través do cédigo QR
que ilustra esta mesma pdxina.



https://forms.office.com/pages/responsepage.aspx?id=lFv7iVNPckSwT1meaueKvx3bvcYYTh9IgBhlm3qD43lUQlJHRUswMDkzR0s0Wk1YSDlFSzFHVk4wVC4u

Na axenda de amo
:'.h‘;\ Tgﬁ #
QL'N // ’ »

KENGURU

Desde o concello vecifio de Mos, este centro
propén actividades para menifios, proxeni-
tores ou mesmo mulleres embarazadas.

* Sdbado 2: «Messy Paint con chocolate»
(1815 h).

* Venres 8: «Destete» (17:30 h, para adul-
tos).

* Sdbado 9: «Primeiros auxilios nainfanciax»
(10:00 h, para adultos).

x Sdbado 9: «Obradoiro de misica en fami-
lia: o circo» (17:00 h,de O a 3 anos; 18:15 h,
de 4 a7 anos).

x Xoves 14: «Transformando a educacién
con Airifios» (19:305 h, para adultos).

* Venres 15: «Obradoiro sensorial de dino-
sauros baixo luz negra» (17:30 h,de 0 a 3
anos; 18:15 h, de 4 a 7 anos).

x Sdbado 16: «Masaxe infantil» (16:00 h,
para familias).

x Venres 22: «Escola de emocidns: o sono
infantil» (18:00 h, para adultos).

x Sdbado 23: «Masaxe infantil» (16:00 h,
para familias).

*x Domingo 24: «Obradoiro de Pascua: pinta-
mos adornos de madeira» (11:00 h,de1a 3
anos; 1215 h, de 4 a 7 anos).

(£
\' J

f‘“«-

vida.gal podes consultar estes e outros eventos para pequ

errechos en Vigo.

VIALIA

O centro comercial da Estacién de Vigo dis-
pén de actividades para os pequerrechos
cada martes do mes.

* Martes 5: «Obradoiro de pulseiras e cha-
veiros» (17:30 h, en Vigo Exporta).

* Martes 12: «Obradoiro do dia do pai»
(17:30 h, en Vigo Exporta).

*x Martes 19: «Obradoiro de sal de cores»
(17:30 h, en Vigo Exporta).

* Martes 26: «Busca do tesouro perdido»
(17:30 h, en Vigo Exporta).

LA GOTA AVENTURERA

Teatro Arbolé achéganos ao proceso fisi-
co do ciclo da auga e d poética viaxeira do
liquido elemento.

> Sdbado 16 e domingo 17, ds 18:00 h = Sala Artika
= 8,00€ - apartir dos 2 anos

PAXARINA

Contos e versos para celebrar a entrada
da primavera co gallo do Dia da Narracién
Oral e da Poesia.

- Xoves 21,45 18:00 h = Biblioteca Juan Compariel 2 gra-
tis > de O a 3 anos

OBRADOIRO DE AUTOS TOLOS

Os tolos do volante tefien competencia; con
enxefio e creatividade, a rapazada pode
construir cadanseu vehiculo para despois
competir nunha singular carreira.

2 Luns 25, & 11:00 h
= gratis = apartir dos 9 anos

- Biblioteca Xosé Neira Vilas


https://entradas.artikavigo.com/par-public/rest/evento/id/996104
https://kenguru.es

MUSICA AO VI

DOPPLER

Rua de Martin Codax, 21

Sibado 2 - 21:30h = 12,00 € - Nico Miseria Goa
Sibado 9 = 00:00h - desde 5,00 € > Festa Wacha

Sibado 16 - 21:30h - 10,00 € - Loita Amada

O LAR DAS ARTES

Rua das Ribelas, 60, baixo esquerda

Xoves 1,8,15,22 29 = 21:30h - Gratis » A Jam
das Artes, con Many Moure

Venres 2, 9, 16, 23 e 30 =22:00h - Gratis
- Ousmame

Domingo 3 = 12:30h = Gratis - Feira america-
na, con DJ Limén

Domingo 17 =12:30h - Gratis - Luciana
Tourné, Juan Aneiros Monti e Ariel Micol

Domingo 24 - 12:30h - Gratis - Sunshine in
Ohio

Domingo 31 = 12:30h = Gratis » Oscar Limmon

REBULLON

Avenida do Rebulldn, 23. Tameiga, Mos

Sébado 2 = 21:00 h - 15,00 € (anticipada) 18,00 €
(billeteira) » Jason Kane & The Jive + Jay &
Smoking Machines

Sébado 9 = 21:00 h - 10,00 € (anticipada) 12,00 €
(billeteira) » Zénzar + Flow do Toxo

Venres 15 = 22:00 h - 10,00 € (anticipada) 12,00 €
(billeteira) » Caldo

Sibado 16 = 21:00 h = 10,00 € (anticipada) 12,00 €
(billeteira) > Son da Rebullén, con Mediarea
e Os d’Abaixo + Foliada

Sébado 22 = 22:00 h - 15,00 € (anticipada) 18,00 €
(billeteira) » Pendejo + Luciérnaga

THE MONK PUB

Rua de Serafin Avendaiio, 12

Xoves 7 = 19:00 h - Billeteira inversa - Grolo +
Foliada

Sébado 9 = 19:00 h - Billeteira inversa » Lorafios
Feliz 34

Sébado 16 - 19:00 h - Billeteira inversa - San
Patricio, con musica folk

Sébado 23 - 17:00 h - Billeteira inversa = II Mer-
cado Monk

Sibado 16 de marzo - 21:30 - 8,00 €
Sala Kominsky » MONTANA

Do Pais Vasco achégase esta banda de indie rock con
letras incisivas e unha fusion estilistica para pre-
sentar o seu primeiro disco: Sin la red.

Venres 5 de abril =21:00 - 8,00 € (anticipada)
10,00 € (billeteira)
La Pecera » FROM

De Asturias vén Fernando Romero o mesmo dia
en que publica o seu segundo dlbum, un disco que
vai do dub ao jazz, do post-punk ao pop de dormito-
rio, baixo o seguinte titulo: Modelo para amar.

A


https://www.instagram.com/saladopplervigo
https://www.instagram.com/themonkpub/
https://www.instagram.com/olardasartes/
https://www.salarebullon.com/category/concertos/
https://proticketing.com/clippersmusicalevents/es_ES/entradas/evento/34595/session/1986371/select
https://www.wegow.com/es/conciertos/gps14-from-en-concierto-en-vigo

REPORTAXE

por Erika Martinez

O apoderamento
de emprender

Falamos con mulleres que rexentan catro negocios moi diferentes cun nexo en comtin: todas deron un
salto ao baleiro para apostar por proxectos propios.

Pris Homes

NO CORAZON DA CIDADE, moi preto
da simbolica oliveira, vive e traballa Priscila
Regueiro Landeira. En poucos meses serd a
inauguracién da oficina en que agora nos reci-
be. Tritase dun baixo remodelado con moita
luz onde quere centralizar o seu traballo, pero
tamén acoller un espazo para celebrar eventos. E
un exemplo do crecemento que tivo o seu nego-
cio desde que en 2017 se lanzase a asumir en so-
litario a xestién dunha empresa de alugueiro de
vivendas turisticas. «Levaba 11 anos traballado
para Trivago en Alemana; empezaba a ter moito
estrés laboral e sacrificaba moito o tempo com-
partido coa mina filla». Volveu a Vigo e ptixose
a investir en inmobles en ruinas para reformalos
e despois ponelos en alugueiro como vivendas
vacacionais. «<En Trivago conectei coa filosofia
que inicialmente tifia Airbnb: ofrecer mdis que
unha vivenda de uso vacacional, senén a esencia
dun fogar con alma».

ara emprender,
(( teste que
automolivar»
O risco econdémico e a soidade durante os pri-
meiros anos como empresaria foron as prin-
cipais dificultades: «Ao emprender xa non tes
un lider de equipo ao que lle tefias que render
contas; teste que automotivar». No contrape-

50, a liberdade e o tempo para poder conciliar
fan que a balanza se decante, no seu caso, cara

ao emprendemento. O carifio e o bo gusto na
decoracién fixeron que nos ultimos anos subi-
se un chanzo mdis e ampliase o negocio a in-
mobles doutros propietarios. O propésito estd
claro: «Traballar as vivendas con moito detalle,
con personalidade e amor, de modo que sexan
competitivas». Admite que no mundo empre-
sarial seguen a predominar os homes e destaca
iniciativas como «Ladies, Wine & Design», os
encontros gratuitos de mulleres creativas que
en Vigo organiza Uxia Meijueiro. Sobre un
futuro a longo prazo, o seu desexo é deixar a
Xestién e pasar a inspirar outros anfitriéns.
Convencida de que as vivendas de uso turistico
tefien un futuro consolidado, ve xusto que se
regulen, pois non cre no crecemento desmedi-
do. Alén de todo isto, confésanos a intencion
de ser escritora.

- 634523399 - prishomes.com - @pris_homes



http://prishomes.com
https://www.instagram.com/pris_homes

Nai Disenos

Prisma Igualdade

EN OUTUBRO DE 2019, Ana Loredo fi-
xose empresaria. Quedar no paro axudoulle
a ter un tempo de reflexién para iniciarse na
técnica do macramé, da que vive a marca 4 que
deu luz: NAI DISENOS. «O macramé é unha
técnica cen por cento artesanal; non fai falta
nada mais que a corda e as mans para facer nos.
Pareceume superversatil», explica Ana, que fa-
brica bolsos, tapices ou cestas que vende baixo
demanda a través da web. Non obstante, o peso
do seu negocio recae sobre as clases regulares
que imparte con orgullo no obradoiro que ten
situado na avenida das Camelias. Tratase de
formaciéns continuadas para grupos reducidos,
de seis persoas, nas que tamén se ofrecen obra-
doiros monograficos un sibado de cada mes.
Ana asegura que en cada un deles as alumnas
sempre empezan e acaban algo. A maioria das
alumnas son mulleres que buscan sentirse reali-
zadas. <E case como acudir a unha terapia», co-
menta esta artesd. Estamos ante unha empresa
creada con mimo e sacrificio. Malia a inestabili-
dade econdmica, emprender foi para ela atopar
unha vocacién e non contempla deixar de ser a
sua propia xefa.

=699 37 20 93 - naidisenos.es = @nai_disenos

O PROPOSITO EN COMUN das ddas
companeiras que en setembro do ano pasado
puxeron a andar a marca PRISMA, esta de-
clarado: «Achegar a igualdade a persoas e orga-
nizaciéns». Namentres que Cristina Louzan
procede do dmbito da consultoria empresarial,
Priscila Retamozo dedicibase principalmente
a impartir formaciéns en igualdade de xénero.
Este proxecto nace coa intencién de xuntar
ambas as ddas partes. «A consultaria ten moi-
to de educacién», explica Cristina, que engade:
«E necesario facer pedagoxia para convencer de
ir mais alé6 do cumprimento dunha lei». Prisma
axuda a aplicar a perspectiva de xénero no eido
empresarial, tanto na cultura, na comunicacién
como na toma de decisiéns. Observan a boa in-
tencién de integrar a igualdade no dmbito do
ensino, algo fundamental pois consideran que
a educacién é a ferramenta mais poderosa de
transformacién social. Pero afirman que ainda
queda moito por facer e resumen as sdas aspira-
ciéns nunha frase: «traballamos co fin de que al-
gun dia non sexan necesarias estas formaciéns».
Séntense orgullosas do curso de introducién 4
teoria critica feminista que imparten na Casa
das Mulleres e que xa vai pola quinta edicién.
O emprendemento resultou nunha proba de
autoconfianza que ambas compaieiras valoran
como unha experiencia moi positiva.

=604 03 3298

- prismaigualdad.com - @prismaigualdad



https://prismaigualdad.com
https://www.instagram.com/prismaigualdad
https://naidisenos.es
https://www.instagram.com/nai_disenos/

Sémola

SEGUNDO O DICIONARIO da RAG, sé-
mola é a farifia granulada que se obtén do tri-
go e doutros cereais e que se utiliza na prepa-
racién de sopas, masas etc. En Vigo ademais
é a sobranceira pasteleria que rexenta Fanny
Francos desde o ano 2010. A experiencia no
sector panadeiro vénlle de vello: seu pai tivo
unha panaderia da que logo ela tivo que facerse
cargo. Ali botou unha década en que, «a base de
ir encontrando dificultades no camino», apren-
deu a traballar en equipo dentro do sector. A
imaxe de SEMOLA ¢ cousa do seu home, que
é desefiador de interiores. «Creamos a marca
unindo a panaderia tradicional cunha visién
mais moderna, inspirdndonos no que xa se facia
noutros paises», explica Fanny. Reconece que
ao primeiro o publico era reticente a entrar na
tenda, pois prescindiron da barreira do mostra-
dor para poder falar cara a cara. Adentrironse
con forza nas redes sociais, sobre todo da man
de Alexandra Pereira, a influencer viguesa
tras a marca Lovely Pepa.

22

esla sociedade
ser nai pasa
factura»

«

A aposta pola proximidade non se limita 4 cara
visible, senén que é a base dos ingredientes. Por
exemplo, a célebre torta de queixo «Mimosa»
estd elaborada con tetilla do pais, e a sia gama
de produtos «Receta Atlintica» inspiranse en
elaboraciéns artesis galegas. Asi e todo, Fanny
advirte que «emprender non é a panacea», e
engade que para facelo «hai que ter unha base
sélida e ser realistas». Unha gran dificultade no
sector alimentario é a competencia que existe
coas empresas mais grandes, pero apunta que
o maior problema foi compatibilizar o traballo
coa maternidade. «Esta sociedade non valora o
suficiente o que implica ser nai e iso pasa fac-
tura» admite. Sémola é unha empresa con tres
tendas e un cadro de persoal de 25 persoas, todas
mulleres agds dous homes, e esta recofiecida con
galardéns como o Premio Joven Empresari@
outorgado en 2016 por AJE Vigo. Como obxec-
tivo 4 vista, apunta a intencién de mudarse a un
obradoiro mais grande.

=986 11 25 00 (Porta do Sol), 986 11 25 11
(Marqués de Valadares), 986 11 47 11 (Camelias)
- semola.es > @_semola


https://semola.es
https://www.instagram.com/_semola

= Para mais info sobre os locais recomendados visita

amovida.gal/locais-recomendados

o AMORADA Enrique Macias, 6

e ALBATROS Peirao de Transatldnticos, s/n
e ALTA FIDELIDAD Praza da Constitucion, 12
e ARTIKA Beiramar, 113

© CANAVERAL Porta do Sol, 6

O CONCORDE Padre Seixas, 34

€ DOPPLER, SALA Martin Cédax, 21

0 EL TRIGAL, PANADERIA
Alexandre Boveda, 1 e A Sede do Celta: Principe, 44

© FELICETTA GUALTIERI Alfonso XIII, 9
@ FLAMINGOS VINTAGE KILO Doutor Cadaval, 21
@ GALERIA MARACA Doutor Cadaval, 12
@ KENGURU Avenida do Rebullén, 22 - Mos
@ KIDS % US Xirona, 8 ¢ Urzaiz, 108
® LACONTENEDORA Eduardo Iglesias, 11
@ LATITARIVERA Praza de Compostela, 17
(D LE MARCHE DE RACHEL Carrd, 15
m LIBROURO Eduardo Iglesias, 12
@ M/‘\IS PALA Manuel Niifiez, 18
@ MAPIS Pizarro, 47
@ MOLOTOV Santiago de Vigo, 1
1) MORRINA SHOP Praza da Pedra, 5
@) O LAR DAS ARTES Ribelas, 60
@ PRIMAVERA, BAR Ronda de Don Bosco, 17
@ PURO DELIRIO Tesfilo Liorente, 43
@ RATALOKA TATTOO Camelias, 22
@ REBULLON, SALA Avenida do Rebullon, 23 - Mos
@) SALA KOMINSKY frmandifios, 3
@) SARAGARCIAPELUQART Couto Piteiro, 2
) SUKHA FUNK Toms A. Alonso, 19
1) SR.NILSSON Triunfo, 2
€ SWING ON aifonso X111, 9
€D TALLER ALASELVA Riia San Paio, 118
€D TEATRO ENSALLE Chile, 15
€ TERRAE ORGANICA Vézquez Varela, #4
@ THE MONK PUB Serafin Avendaiio, 12
@ TU CENTRO RAICES Tomads A. Alonso, 162, 20 of 7
€9 VAIDHE Carral, 7
VITRUVIA Praza de Compostela, 5
€©) WOODTOWN Camelias, 20


https://amovida.gal/locais-recomendados/

AQUI MOVESE n

Vigo Turistico

Historia de noso

Borja Concheiro converteuse en 2017 no
primeiro guia en realizar na nosa cidade os
populares free tours. Este tipo de plans, nos que
cada asistente paga segundo o grao de satisfac-
cién, adoita estar dirixido a turistas, pero este
apaixonado pola historia de noso quixo que
a vecifianza se unise aos paseos para redes-
cubrir a propia contorna. En 2020, durante a
pandemia, o proxecto deu un paso mdis con
VIGO TURISTICO e o lanzamento de va-

rias rutas temdticas para o publico local. Estes

paseos descobren anacos da nosa historia para
propios e estrafios, como o ataque do corsario
sire Francis Drake no século xvi, a historia da
arquitectura indiana e o patrimonio perdido, a
importancia da industria conserveira, a pegada
de Jules Verne ou o Entroido vigués. A arte
urbana, as luces do Nadal, os misterios e as len-
das que agochan as nosas rias son outras das te-
maticas mdis populares. Ata unha ducia de rutas
perfectas para sorprender familiares, amigos ou
compaiieiros de traballo percorrendo a cidade a
pé antes dun rico xantar ou dunha boa cea.

Para este mes marcelifio, a empresa rexenta-
da por Concheiro ofrece dous itinerarios para
achegar dous acontecementos chave da nosa
historia: a Arribada de Baiona e a Reconquista
de Vigo. A primeira das rutas convécase para o
venres 1 e os sabados 2 e 9, 4s 17:00 horas; na-
mentres que a segunda se realiza o domingo 24
de marzo e o sabado 6 de abril, 4s 11:00 horas.

T

Vigo Turistico tamén ofrece a opcién de reali-
zar calquera das rutas ofertadas baixo deman-
da para grupos privados, reservando de forma
previa. Un xeito divertido de percorrer e (re)
descubrir Vigo, sitio distinto.

=654 22 69 94
= vigoturistico.com = @vigoturistico



http://vigoturistico.com
https://www.instagram.com/vigoturistico/

ESCAPADAS n

por Noelia Alvarez

Restaurante Casa Acuina

Do mar ao prato

~Comedor

Quen lle ia dicir a Jestus cando puxo o seu ape-
lido a aquela casa de comidas na Illa de Ons,
en 1945, que case oito décadas despois seria
un dos puntos gastronémicos de referencia do
Parque Nacional das Illas Atldnticas? Durante
moitos anos, a persoa que converteu en delicio-
sos pratos o que el recollia nas redes foi a sia
dona, Rosa. Hoxe a patroa dos fogéns ¢ a filla
de ambos: Palmira Acuiia. O polbo ao estilo
Ons —cunha caldeirada con patacas regada con
aceite, allo, cebola e pemento— ¢, sen dubida, o
reclamo principal. Alén de tan célebre manxar,
as opcidéns para comer coma na casa son varia-
das e sempre de calidade. E ainda que na illa
non haxa vides... tamén estdn asegurados os
mellores vifios.

CASA ACUNA dispén de dous comedores con
capacidade para 200 persoas, polo que tamén
se presta para organizar un evento que, por
gastronomia, atencién e localizacién, quedara
gravado na memoria dos asistentes. Para com-
pletar a experiencia, ofrecen a posibilidade de
aloxarnos na pensién que eles mesmos rexen-
tan. A estancia inclte habitacién con bano pri-
vado e almorzo.

= Lugar: Curro, 11-12, [lla de Ons (Bueu).

- Como chegar: En barco. Ainda que en temporada
alta hai saidas desde Vigo, o habitual é sair desde
Bueu ou Portonovo. A partir da Semana Santa as
saidas son habituais ata o mes de outubro.

= Prezo: Variable. Hai carta de produtos frescos, me-
nus especiais, tapas...

> Arredores a visitar: Ons conta con diferentes
areais e sendeiros para perderse, pero un dos tesou-
ros da illa é ter a sorte de falar coa vecifanza que
ainda habita este paraiso.

> Informacién e reservas: 986 43 35 30
isladeons.net « @casaacunarestauranteypension



http://isladeons.net
https://www.instagram.com/casaacunarestauranteypension/

DELEITE LITERARIO

por Tensi Gesteira

LITERATURA DE BOTICA

Unha das protagonistas deste libro afirma que sente alivio cando vai mercar
uns peixes e non llelos cobran; resultalle sorprendente que non lle custe cartos
sentirse acompanada. Bater con tal afirmacién provoca que resulte imposible
soltar A ferida imaxinaria, un libro que se le devagar e que ten moitas capas de
lectura, pois a autora é especialista en espertar as dibidas. A obra, unha das
mais maduras de Berta Davila, fala do peso da familia, da precariedade, da
soidade, dos vencellos; fala das feridas e das técnicas que usamos para curalas. A
pesar da stia brevidade, as historias engarzanse entre si... como na propia vida.

> A ferida imaxinaria - Berta Davila > Xerais - 172 péxinas

Hixabs
e himes

Mona
Eltahawy

[——

POR UNHA IGUALDADE PLURAL

Hai tempo que o feminismo non é soamente branco, senén que atende mu-
lleres alén das fronteiras. Unha das activistas e divulgadoras mdis reconecidas
do mundo drabe, Mona Eltahavy, escribiu un libro en que se reivindica a
escritura para loitar pola igualdade das mulleres. Denuncia que a revoluciéon
non é completa se non estan elas. E neste libro explica con datos e testemuios
cuestions tan controvertidas como o uso do veo isldimico, a mutilacidon xenital
feminina, a reclusién das mulleres nos fogares ou a violencia de xénero.

> Hixabs e himes = Mona Eltahavy = Maria Fe Gonzilez Fernindez (traducién)
- Hércules - 200 péaxinas

Silvia Penas

RETRATOS 4

. DE VODAS,
“PARTOS E

UN POEMARIO DE DENUNCIA

Os poemas de Silvia Penas fannos pensar nas violencias que sufrimos as mu-
lleres, algunhas veces imperceptibles, pero que sempre estdn ai. Este libro é
coma un diario sobre o que padecemos en contextos familiares como poden
ser benvidas, casamentos ou despedidas. Hai valentia en todos estes poemas,
pero emociona especialmente o que a autora lle dedica a seu fillo, que nos fai
rememorar, a pesar das diferenzas, a mitica dedicatoria que Xela Arias con-
feccionou en Dario a diario. A esta potencia da palabra escrita hai que sumarlle
a potencia da voz dos recitais dunha poeta que fai arder os escenarios.

> Retratos de vodas, partos e funerais = Silvia Penas - Galaxia - 82 paxinas

#PuroDeleite



https://www.xerais.gal/libro/narrativa-narrativa/a-ferida-imaxinaria-berta-davila-9788411104616/
https://www.herculesediciones.com/libros/hixabs-e-himes/
https://editorialgalaxia.gal/produto/retratos-de-vodas-partos-e-funerais/
https://www.xerais.gal/libro/narrativa-narrativa/a-ferida-imaxinaria-berta-davila-9788411104616/
https://www.herculesediciones.com/libros/hixabs-e-himes/
https://editorialgalaxia.gal/produto/retratos-de-vodas-partos-e-funerais/
https://www.deleite.gal

AS TUAS MOVIDAS n

EDIFICIO BONIN

JUAN ANTONIO LAGOS AMORIN
@juanantonio.lagos

UniversidagaVigo

Participa! Envia a ttia obra (fotografia, ilustracién, poema, relato, vifieta etc.) a revista@amovida.gal
Consulta as bases en amovida.gal/as-tuas-movidas

